
Anche a gente che in campagna

ciû che in sprescia son scappae,

non han trovôu quella cûcagna

che s'ëan tanto figûrae,

e de sotta a-e verde ramme

ghe pâ d'ëse in mezo a-e sciamme;

con ciû mosche a tûtto andâ

e di odôi da... fâ bêuttâ.[1]


Mî, in compenso, me cönsolo

a passame ö scadenzê

e cian cian me trêuvo a-o Polo

cö Gran Pack de sotto a-i pë,

pin de brividi glaciali

a-o pensiero de cambiali

che tra giorni ho da pagâ,

con 'sti incasci da giornâ.


Poi me lezo i avvisetti

che me manda l'Esattô,

quarche riga di precetti

d'ûn birbante creditô,

e se cëppo ancon me sento[2]

fasso ûn âtro esperimento:

penso a-o fitto in arretrôu

e divento congelôu.




	↑ Bêuttâ: recere.

	↑ Cêppo: tiepido; nel vocabolario genovese non è registrata, ma è però usata in molte parti della Liguria.

Estræto da "https://lij.wikisource.org/w/index.php?title=Pagina:Cava_in_to_remoin_1930.pdf/83&oldid=42786"

